
Annwyl Ddysgwyr a Rhieni / Warcheidwaid,

DIWEDDARIAD TREFNIADAU ASESU HAF 2021

Fe ysgrifennais atoch wythnos yn ôl yn eich diweddaru am statws ein Polisi Asesu a Sicrhau Ansawdd a’ch blaenrybuddio am ddogfen grynodol o’r cynlluniau asesu oedd ar ei ffordd. Erbyn hyn rydym wedi cyhoeddi ein polisi terfynol ar ein gwefan a dylech fod wedi derbyn copi digidol o’r crynodebau asesu. Os nad ydych chi na’ch plentyn wedi derbyn yr wybodaeth allweddol yma (cyfres o dablau a siartiau cylch) yna dylech gysylltu â ni ar unwaith i dderbyn copi.

Yr wythnos hon rydym yn canolbwyntio ar ddau beth yn ein cynllun cyfathrebu efo chi. Yn gyntaf, byddwch yn derbyn copi o linell amser sydd yn crynhoi holl gamau allweddol ein siart llif proses. Pwrpas y llinell amser yw rhannu’r camau a’r dyddiadau allweddol gyda chi’n gwbl dryloyw fel eich bod yn llawn ymwybodol o’r broses dyfarnu graddau dros dro. Fe welwch bod yr ysgol yn dilyn proses manwl iawn gyda chamau sicrhau ansawdd mewnol ac allanol er mwyn sicrhau bod graddau haf 2021 yn deg a chyson yn unol â’r canllawiau cenedlaethol.

Yn ail, mae ein staff wedi bod yn ystyried tystiolaeth perfformiad hanesyddol a chyfredol eich plentyn ochr yn ochr a’u dealltwriaeth proffesiynol o allu pob dysgwr. Yr wythnos hon bydd eich plentyn a chithau yn derbyn crynodeb o’u graddau cyrhaeddiad hyd yma. Mae’r graddau presennol ar sail y dystiolaeth a data sydd gan ein hathrawon ar hyn o bryd o’r hyn a gyflawnwyd gan eich plentyn tra yn yr ysgol a dros y cyfnodau clo. Pwrpas rhannu’r wybodaeth yw sicrhau eich bod yn gwybod i’r gorau o’n gallu pa lefel cyrhaeddiad mae’r ysgol yn tybio mae eich plentyn wedi ac yn perfformio arno yn gyfredol. NID yw’r adroddiad hwn yn rhoi mesur o’r graddau dros dro a bennir gan yr ysgol fydd yn cael eu cyflwyno i CBAC ar ddiwedd y broses. 

Dros yr wythnosau nesaf, ac yn unol â’r cynlluniau asesu pynciol, bydd eich plentyn yn cwblhau asesiadau o’u cyrhaeddiad presennol fydd yn ganolog at graddau. Fel mae eich plentyn yn cwblhau’r asesiadau bydd y data’n cael ei ystyried o fewn y pwysoliadau yn y cynlluniau asesu. NI FYDD ein hathrawon yn gallu rhannu graddau o gwbl ar sail elfennau unigol o’r asesiadau gan na fydd yr asesiadau a’r marcio’n cael eu safoni yn fewnol nac yn allanol yn derfynol tan ar ôl i’r cyfan gael eu cwblhau erbyn hanner tymor y Sulgwyn. Felly, er mwyn cefnogi perfformiad parhaus ein holl ddysgwyr byddwn yn caniatáu i athrawon, os ydynt yn penderfynu bod hynny’n briodol, i rannu marciau crai ac adborth yn unig. Fe ddylai hyn o leiaf sicrhau bod dysgwyr yn cael rhywfaint o wybodaeth fydd yn eu cynorthwyo i adnabod cryfderau a gwendidau er mwyn gwella.

Tra byddwn yn cydweithio dros yr wythnosau nesaf i sicrhau bod pob dysgwr yn cael cyfle teg i wneud eu gorau glas gallech ddisgwyl mwy o wybodaeth yn fy ngohebiaeth nesaf am drefniadau’r broses adolygu graddau mewnol a’r broses apeliadau allanol yn yr haf. Mae hyn yn ddibynnol ar CBAC yn rhyddhau’r wybodaeth angenrheidiol i gydfynd â’r amserlen a rannwyd yn wreiddiol. Cysylltwch ar bob cyfrif os gallwn fod o unrhyw gymorth neu os oes gennych gwestiwn.

Gyda chofion cynnes iawn atoch a chadwch yn ddiogel bawb,



R. Aaron Bayley
Pennaeth

Dear Students and Parents / Guardians,

ASSESSMENT ARRANGEMENTS UPDATE SUMMER 2021

I wrote to you a week ago updating you on the status of our Assessment and Quality Assurance Policy and alerting you to a summary document of the assessment plans that was due to be published. We have now published our final policy on our website and you should have received a digital copy of the assessment summaries. If you or your child have not received this key information (a series of tables and pie charts) then you should contact us immediately to receive a copy.

This week we are focusing on two things in our communication plan with you. Firstly, you will receive a copy of a timeline summarising all the key steps of our process flowchart. The purpose of the timeline is to share with you the steps and key dates with complete transparency so that you are fully aware of the provisional grade awarding process. You will find that the school is following a very detailed process with internal and external quality assurance measures to ensure that the summer 2021 grades are fair and consistent in line with national guidelines.

Secondly, our staff have been considering the evidence of your child's historical and current performance alongside their professional understanding of each learner's ability. This week your child and you will receive a summary of their attainment grades to date. Present grades are based on the evidence and data our teachers currently have on the work achieved by your child during their time in school and during lockdowns. The purpose of sharing the information is to make sure that you know to the best of our ability what level of attainment the school thinks your child is currently performing at. This report DOES NOT provide a measure of the provisional grades determined by the school that will be submitted to WJEC at the end of the process.

Over the next few weeks, and in line with the subject assessment plans, your child will complete assessments of their current attainment that will be central to grading. As your child completes the assessments the data will be considered within the weightings in the assessment plans. Our teachers will NOT be able to share grades at all on the basis of individual elements of the assessments as the assessments and marking will not be finalised internally or externally until after they are all completed by the May half term. Therefore, to support the continued performance of all our learners we will allow teachers, if they decide it is appropriate, to share raw marks and feedback only. This should at least ensure that learners receive some information that will help them to identify strengths and weaknesses in order to improve.

While we will be working together over the coming weeks to ensure that all learners have a fair opportunity to do their very best you can expect more information in my next correspondence about the arrangements for the internal grade review process and the external appeals process in the summer. This is dependent on WJEC releasing the necessary information in line with the timetable published originally. Please get in touch if we can be of any assistance or if you have a question.

With my warmest regards and stay safe everyone,



R. Aaron Bayley
Headteacher
Ffôn: 01407 830287    Ffacs: 01407 830967   Ebost: post@ysgolsyrthomasjones.cymru

